ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 23-Ի N175-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին և 5-րդ մասերը՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2017 թվականի փետրվարի 23-ի` «Ներդրումային ծրագրի շրջանակներում «Ռոյալ Ռուս» սահմանափակ պատասխանատվությամբ ընկերու​թյան կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» N 175-Ա որոշման մեջ կատարել հետևյալ փոփոխությունը.

1) Որոշման 1-ին կետում «2017 թվականի դեկտեմբերի 31-ը» բառերը փոխարինել «2018 թվականի ապրիլի 1-ը» բառերով։
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՎԱՐՉԱՊԵՏ

ԿԱՐԵՆ ԿԱՐԱՊԵՏՅԱՆ

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 23-Ի N175-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է «Ռոյալ Ռուս» ՍՊ ընկերության կողմից` ՀՀ կառավարության 2017 թվականի փետրվարի 23-ի N175-Ա որոշման համաձայն ներդրումային ծրագրի շրջանակներում իրականացվող աշխատանքների` ներմուծվող ապրանքների ժամկետի հստակեցման անհրաժեշտությամբ:

2. Ընթացիկ իրավիճակը և խնդիրները

Նախագծով նախատեսվում է կատարել ճշգրտում ՀՀ կառավարության 2017 թվականի փետրվարի 23-ի N 175-Ա որոշման մեջ՝ մասնավորապես, ներմուծվող սարքավորումների ժամկետը «2017 թվականի դեկտեմբերի 31-ը» փոփոխել «2018 թվականի ապրիլի 1-ը»-ով։

«Ռոյալ Ռուս» ՍՊ ընկերությունը ներդրումային ծրագրի շրջանակներում նախատեսում է Շիրակի մարզի Արթիկ քաղաքում զբաղվել ծխախոտի արտադրությամբ,  որի համար նպատակադրված է կատարել ընդհանուր շուրջ 0,5 մլրդ ՀՀ դրամի չափով ներդրում, որից սարքավորումների համար նախատեսված գումարը կկազմի մոտ 205 մլն ՀՀ դրամը։
Ընկերության և մատակարարների միջև առաջացել էին որոշ անճշտություններ ներմուծվող սարքավորումների ժամկետների մասով, որի արդյունքում անհրաժեշտություն է առաջացել համապատասխան փոփոխությունը իրականացնել որոշման մեջ:

3. Տվյալ բնագավառում իրականացվող քաղաքականությունը

Ներդրումների ներգրավում, նոր տեխնոլոգիանների ներդրման խթանում և աշխատատեղերի ստեղծում:  

4. Կարգավորման նպատակը և բնույթը

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ տնտեսական զարգացման և ներդրումների նախարարության կողմից:

6. Ակնկալվող արդյունքը

Ներդրումային ծրագրի իրագործման արդյունքում կստեղծվի մոտ 60 աշխատատեղ` միջին աշխատավարձը կազմելով 2017թ.– 50 հազ. ՀՀ դրամ, 2018թ.- 55 հազ. ՀՀ դրամ և 2019թ.-60 հազ. ՀՀ դրամ:
7. Այլ տեղեկություններ (եթե այդպիսիք առկա են)

ԱՄՓՈՓԱԹԵՐԹ

«ՌՈՅԱԼ ՌՈՒՍ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	2
	3

	1
	ՀՀ ԿԱ պետական եկամուտների կոմիտե 
01/3-2/54274-17
2017-12-21
	«Ռոյալ Ռուս» ՍՊԸ կողմից ս.թ. դեկտեմբերի 15-ին ՀՀ կառավարության աշխատակազմ հասցեագրված գրությամբ ներկայացված` Հայաստանի Հանրապետության կառավարության 2017 թվականի փետրվարի 23-ի թիվ 175-Ա որոշմամբ հաստատված` ընկերության կողմից ապրանքների ներմուծման ժամկետի փոփոխման առաջարկի վերաբերյալ հայտնում ենք, որ դիտողություններ և առաջարկություններ չունենք:
	Ընդունվել է ի գիտություն: 



	2
	ՀՀ ֆինանսների նախարարություն 
01/2-1/23928-17 

2017-12-21

	ՀՀ ֆինանսների նախարարությունը քննարկել է «Ռոյալ Ռուս» սահմանափակ պատաս​​խա​​նատվությամբ ընկերության կողմից ՀՀ կառավարության 2017 թվա​կանի փետրվարի 23-ի թիվ 175-Ա որոշ​ման մեջ փոփոխություններ կատարելու վերաբերյալ ՀՀ կառա​վարության աշխա​​տա​​կազմ ներ​կա​​յաց​​ված առաջարկությունը, որի կապակցությամբ հայտնում ենք հետևյալը:

Գրությամբ առաջարկվում է վերոնշյալ որոշմամբ արդեն իսկ հաստատված՝ ավելացված արժեքի հարկի գումարների վճարման ժամկետների երկարաձգման արտոնության կիրա​ռու​թյան համար սար​ք​ա​վորում​​​ների ներմուծման ժամանակահատվածի ավարտը՝ 2017 թվա​կանի դեկ​​տեմբերի 31-ը, փոխ​ա​րի​​​նել 2018 թվականի ապրիլի 1-ով, որի կապակցու​թյամբ դիտո​ղու​թ​յուն​ներ և առա​ջար​կու​թ​յուն​ներ չկան:
	Ընդունվել է ի գիտություն:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՏՆՏԵՍԱԿԱՆ ԶԱՐԳԱՑՄԱՆ 

ԵՎ ՆԵՐԴՐՈՒՄՆԵՐԻ ՆԱԽԱՐԱՐ                                                                                                     

ՍՈՒՐԵՆ ԿԱՐԱՅԱՆ

